Ana Figueras Castellano andreak galdera egin du Tratamendu kroniko garestiek eragindako gastuak kitatzerakoan baliatutako prozedurari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko azaroaren 26ko 116. Nafarroako Parlamentuko Aldizkari Ofizialean.

ERANTZUNA

Izquierda Unida de Navarra-Nafarroako Ezker Batua parlamentu-taldeari atxikitako Ana Figueras Castellano andreak galdera egin du jakiteko zer prozedura darabilen Nafarroako sistema publikoak aseguru partikular bat (Muface) duten pertsonek tratamendu kroniko garestiak jasotzen dituztenean sortzen diren gastuak kitatzerakoan. Hona Osasun kontseilariaren erantzuna:

1.- Aseguru konpainia pribaturen batek osasun-zerbitzu bat ordaindu behar badu, Osasunbidea-Nafarroako Osasun Zerbitzuak fakturatu eginen dio zerbitzu hori, unean-unean indarrean dauden tarifen arabera, zeinak Nafarroako Aldizkari Ofizialean argitaratuta egoten baitira.

Mufaceren kasu zehatzean, Nafarroa osoan osasun-zerbitzua emateko betebeharra duena, horretarako sinatutako hitzarmenak oinarri, honako hau da: Igualatorio Médico-Quirúrgico y de Especialidades de Navarra, S. A. (IMQ).

IMQk bitarteko egokirik ez badu edo, arrazoia edozein dela ere, IMQk gaixoak Osasunbidea-Nafarroako Osasun Zerbitzura igortzea erabakitzen badu, Osasunbideak kasuan kasuko faktura eginen dio IMQri.

2.- Bi eta hiru hilabete artean, batez beste.

3.- Aukera hori egon badago. Urtero, Muface, Isfas eta Mugelu mutualitateetako kide direnek aukera dute Osasunbidea-Nafarroako Osasun Zerbitzura aldatzeko.

Hori jakinarazten dizut Legebiltzarreko Erregelamenduaren 192. artikuluan xedatutakoa betetzeko. 

